Tá muid beo i saol nua-aoiseach
atá ag athrú go gasta agus atá dírithe ar an teicneolaíocht.
Agus tú i do mhúinteoir, tuigeann tú go maith
go dtig leis a bheith doiligh do pháistí fás aníos sa
tsaol seo ina bhfuil sé ag éirí coitianta
an chuid is mó den lá a chaitheamh ar ghuthán nó ar tháibléad, 
agus gan a bheith ag déanamh caidreamh sa tsaol nithiúil.

Is cuma cad é atá ann, focal cineálta, croí mór isteach, nó dul i bpáirt le daoine a bhfuil an dearcadh céanna acu i ngluaiseacht ar son athrú, 
bíonn páistí ag iarraidh rud inteacht lena gcumasú agus atá dearfach spreagúil, rud
a thaispeánann dóibh na bealaí simplí inar féidir leo difear a dhéanamh.
Seo chugat Tá Tábhacht le Cineáltas, mar sin!

Chuir muid tús ar Tá Tábhacht le Cineáltas i rith na dianghlasála in 2020 nuair a chonaic muid an dóigh ar féidir le 
gníomhartha beaga cineáltais sa phobal difear mór a dhéanamh, agus anois tá muid 
ag iarraidh ortsa a bheith rannpháirteach ann fosta!

“Be the rainbow in someone else’s cloud” 
Maya Angelou

GLAC PÁIRT SA Ghluaiseacht Chineáltais


Seo SOPHIA

Tá meangadh gáire álainn tógálach ag Sophia agus í bliain d’aois, agus d’fhéadfadh an meangadh sin seomra ar bith a ghealadh. Le linn a saol gearr, is iomaí dúshlán a bhí roimh Sophia cheana féin mar gheall ar an riocht ghéiniteach neamhchoitianta a fáthmheasadh uirthi agus gan í ach cúpla lá d'aois. 

Bíonn cúram 24/7 de dhíth ar Sophia. Díreach ón chéad chuairt a rinne an teaghlach, tá Ospís Páistí TÉ ina líne tharrthála dóibh ar fad, agus iad chomh buíoch sin as an chineáltas agus as an chúram a fuair siad ón Ospís.

Dúirt Leah: “Chuaigh Sophia fríd an oiread sin nithe le bliain anuas, ach is cailín beag dearfach spraíúil i gcónaí í. Tá a fhios againn go leanfaidh sí léi ag brú ar aghaidh fríd, agus braitheann muid sólás agus an fios sin againn go bhfuil an Ospís taobh linn le cuidiú linn achan chéim den bhealach. Na bhall foirne uilig ar bhuail muid leo ag achan chéim, is Dia a chas chugainn iad. I bhfírinne, éiríonn muid corraitheach agus sinn ag caint fá dtaobh dó.

Níorbh fhéidir leis an Ospís tacaíocht
a thabhairt do theaghlaigh dálta theaghlach Sophia
gan an fhlaithiúlacht s’agatsa.


Tá sé chomh furasta agus atá 1,2,3

Níl le déanamh agat ach do rang nó do scoil a chlárú ar ár suíomh idirlín,
s www.nihospice.org/KindnessCounts

Agus mar bhónas breise, gheobhaidh an chéad 60 scoil a chlárós linn seisiún oiliúna SAOR IN AISCE do bheirt mhúinteoirí* ar ábhar an mhéala, agus é á reáchtáil ag ár sain-Fhoireann um Obair Shóisialta ag Ospís Thuaisceart Éireann. 

Beidh an Tiomsaitheoir Airgid díograiseach s’agat i dteagmháil leat agus beidh sé ann 
cuidiú leat i dtaca le do chuid gníomhaíochtaí fá choinne Tá Tábhacht le Cineáltas. 

Cuirfidh muid acmhainní saincheaptha oideachais chugat, atá SAOR IN AISCE, agus iad saindeartha do riachtanais do ranga. Ina measc siúd, tá:

pleananna ceachta, bileoga oibre agus leathanaigh gníomhaíochta spraíúla.

Ligeann na hacmhainní seo duitse agus do do chuid daltaí a bheith ag smaoineamh ar luachanna 
an chineáltais agus an chomhbhá sa tseomra ranga agus ina bpobal féin. 
Tá siad saindeartha le cuidiú leis an fhorbairt ar na réimsí a bhaineann leis An Fhorbairt 
Phearsanta agus an Chomhthuiscint, agus leis an Chreat um Scileanna Smaointeoireachta agus 
Cumais atá leagtha amach sa churaclam.

*Téarmaí agus Coinníollacha i bhfeidhm. Tá na sonraí ina n-iomlán ar fáil ar an tsuíomh idirlín nihospice.org/kindnesscounts

Nuair a bheas an cúrsa críochnaithe acu, thig leis na daltaí s’agat leanúint ar aghaidh le spiorad an fheachtais agus a bheith ina n-‘Ambasadóirí Cineáltais’, agus gheobhaidh siad teastas pearsanta agus greamán nó suaitheantas ‘Tá Tábhacht le Cineáltas’ leis an éacht iontach seo a cheiliúradh.


Léirigh do Chineáltas d’Ospís TÉ

Mar chuid de Tá Tábhacht le Cineáltas, tá muid ag iarraidh ar do rang nó do scoil cuidiú linn airgead a
thiomsú le ligean dúinn leanúint de bheith ag tabhairt aire do bhabaithe, do pháistí agus do dhaoine fásta
i do cheantar áitiúil.

Beidh Lá Domhanda an Chineáltais ar an 13 Mí na Samhna 2024, agus is bealach iontach é lena cheiliúradh sin, Tá Tábhacht le Cineáltas, ina dtugtar an fhoghlaim atá bunaithe ar an churaclam le chéile leis na scileanna saoil fá chomhbhá, fá shaoránacht ghníomhach agus fá thiomsú airgid!

Is furasta airgead a thiomsú trí Tá Tábhacht le Cineáltas, agus beidh ball díograiseach den Fhoireann Tiomsaithe airgid agat le tacú leat i rith an ama.

Le tú a chur ag smaoineamh, seo roinnt smaointe spraíúla fá choinne tiomsú airgid is féidir le do scoil ar fad a úsáid! 

Lá Pitseámaí

Maidin Chaife

Lá na Gruaige Amaidí

Lá gan Éide Scoile

Léirigh do chuid chineáltais don Ospís agus cláraigh rannpháirteachas do scoile inniu ar nihospice.org/kindnesscounts  

